
АҚМОЛА ОБЛЫСЫНДА МАЛ АЗЫҚТЫҚ ТАРЫНЫҢ ӘР ТҮРЛІ СЕБУ
МЕРЗІМІНЕ БАЙЛАНЫСТЫ ТАНАПТЫҚ ӨҢГІШІТІГІ

Сейтхалиев Д.
Мал азықтық тары (Panіcum) - астық тұқымдасына жататын бір жылдық

шөптесін өсімдік. Б.з.д. 3 ғасырдан бастап Қытай мен Монғолия жерінде өсіріліп
бастаған. Оның дүние жүзінде 500-ге тарта түрі, Қазақстанда 1 түрі – кәдімгі
екпе тары өседі. Тары қазақ даласында 6 ғасырдан бастап егіле бастаған. 19
ғасырдада егістік жердің 75 – 80%-ына тек Тары ғана егілген. Биіктігі 70 – 100
см, сабан сабақты, шашақ тамырлы, жаздық дәнді дақыл. Жылу сүйгіш,
қуаңшылыққа, аңызаққа және ыстыққа төзімді, көбіне өздігінен тозаңданады.
Құнарлы қара және қоңыр топырақта жақсы өнім береді.Тары сабанының
азықтық сапасы бидай сабанынан екі есе артық, дала шөбімен бірдей. 1 кг тары
сабанында 0,41 азықтық өлшем, 23 г сіңімді протеин болады. Тары жармасының
құрамында крахмал (81%), белок (12%), май (3,5%), қант (0,15%) бар, мұндағы
ақуыздың мөлшері күріш, қара құмық жармаларынан едәуір көп. Тарының мал
азығы ретінде маңызы зор, құс шаруашылығында жем ретінде пайдаланады.
Тарыны өндірумен негізінен Павлодар, Қостанай, Ақтөбе, Батыс Қазақстан,
Ақмола облыстары шұғылданады. Тарының гектарынан ең жоғары өнімді (201
ц) 1943 жылы Ақтөбе облысында Ойыл ауданында, “Құрман” ұжымдық
шаруашылығында Ш.Берсиевтің звеносы алған (1943).

Тарының осындай қасиеттеріне байланысты Ақмола облысында, оның
өнгіштігіне, сапасын арттыруда көптеген зерттеулер жүргізіліп жатыр. Осындай
зерттеулердің бірі Ақмола облысы Еңбекшілдер ауданында ”Баймырза-Агро”
ЖШС-де, мал азықтық тарының себу мерзіміне байланысты танаптық өнгіштігін
анықтау болды.

Зерттеу нысаны – малазықтық тары. Тәжірибеде 3 себу мерзімі
қарастырылды, 21-шы мамыр, 31-ші мамыр, 10-шы маусым. Соған байланысты
біз үш түрлі танаптық өнгіштік мәндерін алдық. Бірінші себу мерзімінде 1м2-ге
себілген 200 тұқымның 180-ні өніп шықты, ол 90% өнгіштікті берді. Екінші себу
мерзімінде 103-і өніп шықты, ол 52% өнгіштікке тең. Үшінші себу мерзімінде
131 өсімдік өніп шықты, ол сәйкесінше 66% өнгіштікті көрсетеді.

Осы зерттеу нәтижесіне сүйене отырып мал азықтық тарының ең жақсы
танаптық өңгіштігі 21-ші мамырда қалыптасқандығын анық айта аламыз.

